
 

 

 

 

Diku, Direktoratet for internasjonalisering og kvalitetsutvikling i høgare utdanning, forvaltar Program 

for kunstnarleg utviklingsarbeid (PKU). PKU har eit nasjonalt ansvar for å fremje og stimulere 

kunstnarleg utviklingsarbeid i Noreg. PKU har eit eige programstyre. PKU lyser årleg ut prosjektmidlar 

til kunstnarleg utviklingsarbeid. 

  

Retningslinjer for søknad om stipendiatstilling frå Program for 
kunstnarleg utviklingsarbeid 

  

1      Formelle krav til søknaden 

Søknader skal fremjast gjennom ein norsk høgare utdanningsinstitusjon. Det må gå fram av søknaden 

kva ph.d.-program stipendiaten vil verte tilknytt. Tilgjengelege stipendiatstillingar er svært avgrensa, 

og det kan berre søkjast om ein stilling per institusjon/avdeling/prosjekt. 

Søknader skal utformast på norsk og leverast gjennom Dikus søknadssystem Espresso.  

Dei ulike tekstfelta i søknaden kan ikkje gå ut over maksimalt tal teikn som er oppgjeve. Tekst utover 

dette kan heller ikkje lastast opp som vedlegg. Obligatoriske felt i søknadsskjemaet er markert med *. 

Vedlegg kan lastast opp i søknaden.   

2      Vurderingsgrunnlag    

Stipendiatstillinga skal ha ei klar forankring i fagmiljøet til institusjonane. I søknaden må det vere ei 

grunngjeving knytt til styrking av ei faggruppe eller iverksetjing av ein strategi ved ei eining. Det må 

skildrast korleis stillinga skal bidra til fagutvikling, fremja lokalt kunstnarleg utviklingsarbeid og 

rekruttering.  

Det kan lastes opp vedlegg i søknaden, men dette er ikkje obligatorisk.  

Søknader frå einskildpersonar vert ikkje handsama. Institusjonen skal ved tildeling lyse ut stillinga i 

samsvar med søknaden.   

3      Kva kan det søkjast støtte til? 

Stipendiatstillingar vert pt finansiert av PKU med eit tilskot på NOK 900.000 per år over tre år.  

4      Handsaming av søknader 

Søknadsfristen er 24. september 2021 kl. 12:00. Desse søknadene vert ikkje sende til sakkyndig 

vurdering, men vert handsama i programstyret samstundes med prosjektsøknadene. Det er forventa at 

programstyret vil gjere vedtak om prosjekttildeling innan utgangen av januar 2022. Alle søkjarar vert 

kontakta før vedtak om tildeling eller avslag vert gjort offentleg kjent.  

Det vert utforma ei kontrakt mellom Diku og søknadsinstitusjonen for gjennomføring av det einskilde 

prosjekt som vert tildelt finansiering.  

For nærare informasjon om programmet og søknadsprosess, ta kontakt med PKUs administrasjon, sjå 

https://diku.no/programmer/program-for-kunstnerisk-utviklingsarbeid  

  

Fastsett i samsvar med vedtak i programstyret den 10.05.2021. 

 


